
Paavan Chulkana Nagri ………….
Paavan Chulkana Nagri Dev Bhumi Kehlaye
Yahan Ka Kan Kan Sheesh Daan Ki Gaatha Rahe Sunaaye
Paavan Chulkana Nagri ………….

Lal Morvi Barbarik Ko Bhagwan Ne Azmaaya
Barbarik Ne Har Patte Ko Bhed Ke Phir Dikhlaya
Prabhu Bole He Rajan Jaisa Suna Tha Vaisa Paya
Us Peepal Ka Patta Patta Aaj Bhi Ye Darshaaye
Paavan Chulkana Nagri Dev Bhumi Kehlaye
Yahan Ka Kan Kan Sheesh Daan Ki Gaatha Rahe Sunaaye
Paavan Chulkana Nagri ………….

Prabhu Ne Pucha Ranbhumi Mein Kiske Banoge Saathi
Haare Ke Main Saath Rahunga, Yahi Baat Bas Bhaati
Prabhu Ne Mata Saraswati Phir Jivha Pe Bithla Di
Chhal Ke Kaaran Barbarik Phir Vaisa Vachan Sunaye
Paavan Chulkana Nagri Dev Bhumi Kehlaye
Yahan Ka Kan Kan Sheesh Daan Ki Gaatha Rahe Sunaaye
Paavan Chulkana Nagri ………….

Barbarik Bole He Brahman Ichcha Kuch Daan Karu Main
Apni Taraf Se Aapka Kuch Aadar Samman Karu Main
Prabbu Bole Bas Tere Sheesh Ka HI Armaan Karu Main
Sochta Hoon Tu Apne Vachan Se Peeche Na Hat Jaaye
Paavan Chulkana Nagri Dev Bhumi Kehlaye
Yahan Ka Kan Kan Sheesh Daan Ki Gaatha Rahe Sunaaye
Paavan Chulkana Nagri ………….

Barbarik Bole Vachan Se Phirna Mujhe Nahi Hai Aata
Lekin Usse Pehle Aapka Asli Darash Mil Jata
Aapka Darshan Karke Main Bhi Apna Dharm Nibhata
Barbarik Ke Sunke Vachan Phir Divya Darsh Dikhaye
Paavan Chulkana Nagri Dev Bhumi Kehlaye
Yahan Ka Kan Kan Sheesh Daan Ki Gaatha Rahe Sunaaye
Paavan Chulkana Nagri ………….

Ichcha Hai Prabhu Ranbhumi Ka Dekhu Poorn Nazara
Itna Var Do Mujhko Prabhu Ji Hoga Ehsaan Tumhara
Main Dekhun Yahan Kaun Hai Jeeta, Aur Kaun Hai Haara
Itna Keh Kar Sheesh Daan Mein Prabhu Ko Diya Chadhaye
Paavan Chulkana Nagri Dev Bhumi Kehlaye
Yahan Ka Kan Kan Sheesh Daan Ki Gaatha Rahe Sunaaye
Paavan Chulkana Nagri ………….

Ye Vardaan Mila Prabhu Se, Mere Naam Se Pooje Jaao
Har Haare Ka Bano Sahara, Tum Bhi Shyam Kehlaao



Kalyug Mein Jakar Ab Tum Dharm Dhwaja Phehraao
Tere Darsh Maatr Se Sabka Bigda Kaam Ban Jaaye
Paavan Chulkana Nagri Dev Bhumi Kehlaye
Yahan Ka Kan Kan Sheesh Daan Ki Gaatha Rahe Sunaaye
Paavan Chulkana Nagri ………….

Saraswati Ne Sheesh Uthakar Khatu Dham Pahunchaya
Phir Chulkana Jaisa Hi Khatu Bhi Dhaam Khelaya
Wahi Likha Jo Saar Kitaabo Se Hai Maine Paya
Dheeraj Bhi Diwana Hokar, Shyam Naam Gun Gaaye
Paavan Chulkana Nagri Dev Bhumi Kehlaye
Yahan Ka Kan Kan Sheesh Daan Ki Gaatha Rahe Sunaaye
Paavan Chulkana Nagri ………….

